
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 19-Ի ԹԻՎ 465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
  Հայաստանի Հանրապետության կառավարությունը որոշում է.

     1.Հայաստանի Հանրապետության կառավարության 2007 թվականի ապրիլի 19-ի <<Հողի սեփականատերերի և պետական սեփականություն հանդիսացող հողի անհատույց (մշտական) օգտագործողների հողերի վերաբերյալ տեղեկությունները ներկայացնելու կարգը հաստատելու և Հայաստանի Հանրապետության կառավարության 2000 թվականի հոկտեմբերի 10-ի N 629 որոշումն ուժը կորցրած ճանաչելու մասին>> թիվ 465-Ն որոշման (այսուհետ` որոշում) մեջ կատարել հետևյալ փոփոխությունները և լրացումները` 

Որոշման հավելվածով հաստատված <<Հողի սեփականատերերի և պետական սեփականություն հանդիսացող հողի անհատույց (մշտական) օգտագործողների հողերի վերաբերյալ տեղեկությունները ներկայացնելու>> կարգի (այսուհետ` կարգ)

1) Կարգի 2-րդ կետը շարադրել հետևյալ խմբագրությամբ` 

<<2. Տեղեկություններ տեղական ինքնակառավարման համապատասխան մարմիններ ներկայացնում է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն:>>.

2) ուժը կորցրած ճանաչել 3-րդ կետը.

3) Կարգի 4-րդ կետը շարադրել հետևյալ խմբագրությամբ` 
<<4. ՀՀ կառավարությանն առընթեր անշարժ գույքի կադաստրի պետական կոմիտեն վերոնշյալ տեղեկատվությունը տեղադրում է իր պաշտոնական ինտերնետային կայքում և յուրաքանչյուր համայնք իր վարչական սահմաններում գտնվող հողամասերի վերաբերյալ տեղեկություններից օգտվում է նախօրոք տրամադրված մուտքի անունի ու գաղտնաբառի միջոցով:>>.
4) Կարգի 5-րդ կետում`
ա. <<կադաստրի պետական կոմիտեի տարածքային ստորաբաժանումները`>> բառերը փոխարինել <<կադաստրի պետական կոմիտեն`>> բառերով.
բ. 1)-ին ենթակետում <<ներկայացնում են մինչև գնահատման (վերագնահատման) տարվա oգոuտոuի 1-ը>> բառերը փոխարինել <<տեղադրում է իր պաշտոնական ինտերնետային կայքում մինչև գնահատման (վերագնահատման) տարվա oգոuտոuի 1-ը>> բառերով.

գ. 2)-րդ և 3)–րդ ենթակետերում <<ներկայացնում են մինչև այդ ամսվան հաջորդող ամսվա 15-ը>> բառերը փոխարինել <<տեղադրում է իր պաշտոնական ինտերնետային կայքում մինչև այդ ամսվան հաջորդող ամսվա 5-ը>> բառերով.

2. Կարգը լրացնել նոր 6-րդ և 7-րդ կետերով հետևյալ բովանդակությամբ`

 <<6. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին` 10 օրյա ժամկետում տեղական ինքնակառավարման մարմիններին 4-րդ կետով սահմանված տեղեկություններից օգտվելու նպատակով տրամադրել համապատասխան մուտքի անուններ և գաղտնաբառեր:
7. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն տեղական ինքնակառավարման մարմինների կողմից պահանջի դեպքում` 5-օրյա ժամկետում տրամադրում է անհրաժեշտ տեղեկությունների թղթային տարբերակը:>>:
3. Որոշման հավելվածով հաստատված Ձև N 1, N 2 և N 3 ձևաթղթերի դիմային մասից հանել <<Համայնքների վարչական սահմաններում>>, <<Համայնքների վարչական սահմաններից դուրս>>, <<ՀՀ ԿԱ պետական եկամուտների կոմիտեի հարկային (տարածքային) տեսչություն>>, <<ՀՀ կառավարությանն առընթեր անշարժ գույքի կադաստրի պետական կոմիտեի տարածքային ստորաբաժանման ղեկավար>>, <<ստորագրությունը>>, <<անունը,ազգանունը>>, <<Կ.Տ.>> բառերը իրենց վանդակներով:

Ձև 1-ի ամփոփ ցուցակի լրացման և Ձև 2-ի և Ձև 3-իտեղեկությունների լրացման կարգերի 1-ին կետից հանել <<Հարկային (տարածքային) տեսչության անվանումը լրացվում է միայն այն դեպքում, երբ տեղեկությունները սահմանված կարգով ներկայացվում են հարկային մարմին:>> նախադասությունը:
ՀՀ կառավարությանն առընթեր անշարժ գույքի կադաստրի 
պետական կոմիտեի նախագահ 
Երվանդ Զախարյան
ՏԵՂԵԿԱՆՔ-ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 19-Ի ԹԻՎ 465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Հիմնավորում

Անհրաժեշտությունը

ՀՀ կառավարությանն առընթեր անշարժ գույքի կադաստրի պետական կոմիտեի համակարգում բարեփոխումների իրականացման շրջանակներում նախատեսվում է իրականացնել համակարգի ներքին գործառույթների և արտաքին օգտվողներին ծառայությունների մատուցման ավտոմատացում: Սույն բարեփոխումների շրջանակներում նախատեսվում է նաև իրականացնել առկա ռեսուրսների օգտագործման օպտիմալացմանն ու արդունավետության բարձրացմանն ուղղված միջոցառումներ, որի արդյունքում տեղի կունենա կոմիտեի տարածքային ստորաբաժանումների թվի էական կրճատում և կենտրոնացում մարզկենտրոններում: Հաշվի առնելով վերոգրյալը և մարզկենտրոնների ու մի շարք համայնքների միջև առկա մեծ հեռավորությունը` անհրաժեշտ է համարվում  հողամասերի վերաբերյալ Հայաստանի Հանրապետության կառավարության 2007 թվականի ապրիլի 19-ի թիվ 465-Ն որոշմամբ սահմանված տեղեկությունները համապատասխան տեղական ինքնակառավարման մարմիններ էլեկտրոնային և թղթային եղանակով ամեն ամիս առձեռն ներկայացնելու փոխարեն այդ գործընթացի ավտոմատացումը:

Ընթացիկ իրավիճակը և խնդիրները

Ներկայումս մինչև յուրաքանչյուր ամսվա 15-ը հողամասերի սեփականատերերի. օգտագործողների, հաշվառման ու գնահատման տվյալների նախորդ ամիս տեղի ունեցած փոփոխությունների վերաբերյալ տեղեկությունները թղթային և էլեկտրոնային տեսքով ներկայացվում է համապատասխան տեղական ինքնակառավարման մարմին:

Տվյալ բնագավառում իրականացվող քաղաքականությունը

Տեղական ինքնակառավարման մարմիններին ՀՀ կառավարությանն առընթեր անշարժ գույքի կադաստրի պետական կոմիտեի կողմից ներկայացվող տեղեկությունների տրամադրման ավտոմատացում:

Կարգավորման նպատակը և բնույթը

ՀՀ կառավարությանն առընթեր անշարժ գույքի կադաստրի պետական կոմիտեի տարածքային ստորաբաժանումների կողմից հողամասերի վերաբերյալ տեղեկությունները համապատասխան տեղական ինքնակառավարման մարմիններ էլեկտրոնային և թղթային եղանակով ամեն ամիս առձեռն ներկայացնելու փոխարեն այդ գործընթացի ավտոմատացում:

Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմի անշարժ գույքի կադաստրային գնահատման բաժնի կողմից: 

Ակնկալվող արդյունքը

Տեղական ինքնակառավարման մարմիններին ներկայացվող տեղեկությունների տրամադրման գործընթացի պարզեցում և ավտոմատացում:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 19-Ի ԹԻՎ 465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության կառավարության 2007 թվականի ապրիլի 19-ի թիվ 465-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 19-Ի ԹԻՎ 465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ

<<Հայաստանի Հանրապետության կառավարության 2007 թվականի ապրիլի 19-ի թիվ 465-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:  
